
ТҮСІНДІРМЕ ЖАЗБА 

Қазіргі уақытта Қазақстан Республикасында мектепке дейінгі тәрбиелеу 

мен оқытуды дамыту бойынша жүйелі шаралар кешені іске асырылуда. 

Мектепке дейінгі тәрбиелеу мен оқыту білім беру жүйесінің бірінші деңгейі 

болғандықтан білім беру жүйесіндегі келесі деңгейлер сапасының қандай 

болатынын айқындайды. 

Мектепке дейінгі білім беру жүйесінде балалардың жетістіктеріне және 

педагогтердің құзыреттілігіне ата-аналардың қанағаттану деңгейін арттыру 

жұмыстың маңызды бағыттарының бірі. Осыған сәйкес Мектепке дейінгі ұйым 

жағдайында іс-шараларды (ашық есік күні, мерекелер, ертеңгіліктер және 

басқалар) өткізу бойынша әдістемелік ұсынымдар әзірлеу өзекті болып 

табылады. 

Қазақстан Республикасы Оқу-ағарту министрінің 2022 жылғы 3 тамыздағы 

№ 348 бұйрығымен бекітілген Мектепке дейінгі тәрбие мен оқытудың 

мемлекеттік жалпыға міндетті стандартында: Әлеуметтік-эмоционалды 

дағдыларды қалыптастыру қоғамның әлеуметтік және этикалық нормалары мен 

дәстүрлеріне, жалпы адами құндылықтарға баулу; дербестікке тәрбиелеу; 

өмірдегі жағдайларды шешу, айналадағы адамдарға құрметпен қарау, өз 

отбасының мүшесі екенін сезіну, эмоционалды елгезектікті, жанашырлықты 

қалыптастыру; тәрбиеленушінің адамгершілік қасиеттерін көрсетуге 

қабілеттілігі мен дайындығын дамыту бойынша міндеттерді қамтиды, 

моральдық нормалардың талаптарына жауап беретін іс-әрекеттерге; Отанның 

тарихы мен мәдениетін білу және оған құрметпен қарауды қалыптастыру, туған 

жер туралы түсініктерін кеңейту; еңбек түрлеріне және әртүрлі мамандық 

иелеріне құрметпен қарауды қалыптастыру, заттар, жанды және жансыз табиғат 

құбылыстары жөнінде білімдерді кеңейту, креативтік ойлауды дамыту бойынша 

міндеттерді қамтиды»-деп атап көрсетілген [1, 4]. 

Қазақстандағы қазіргі мектепке дейінгі педагогикада мониторингтік және 

диагностикалық зерттеулер әзірге сирек кездесетін құбылыс, бірақ оларды 

мектепке дейінгі білім беру ұйымдарында қолдану басқарылатын жүйенің 

шынайы бейнесін, ондағы өзгерістерді көруге мүмкіндік береді. 

Қазақстандағы білім беруді жаңғырту жетекші үрдістердің бірі, сапаны 

жетілдірудегі мәселелерге назар аудару, оның шешімдерін табуда 

тұжырымдамалық тәсілдерді әзірлеуді талап етеді. Білім беру жүйесін жаңғырту 

әлеуметтік және педагогикалық сипаттағы бірқатар міндеттерді шешуді 

жобалайды. 

Әдістемелік ұсынымдардың мақсаты балалардың жетістіктеріне және 

педагогтердің құзыреттілігіне ата-аналардың қанағаттану деңгейін арттыру 

болып табылады.Сонымен қатар балалардың жетістіктеріне және педагогтердің 

құзыреттілігіне ата-аналардың қанағаттану деңгейін арттыру бойынша 

әдістемелік ұсынымдар мектепке дейінгі ұйымдардың педагогтеріне арналған 

МЕКТЕПКЕ ДЕЙІНГІ БІЛІМ БЕРУ ҰЙЫМЫНДАҒЫ ІС-ШАРАЛАРДЫҢ 

САПАСЫНА АТА-АНАЛАРДЫҢ ҚАНАҒАТТАНУЫ 

 

Қазіргі қоғамда педагогтер мен ата-аналар балаларды тәрбиелеу мен 

оқытуда мектепке дейінгі білім берудің заманауи сапасының жетістіктерімен 

ашық, инновациялық қоғамға көшу жағдайында мемлекеттік білім беру 

саясатының басымдықтарына көбірек көңіл бөледі. 

Мектепке дейінгі ұйым жағдайында іс-шараларды (ашық есік күні, 

мерекелер, ертеңгіліктер және басқалар) өткізу кезінде балалардың 

жетістіктеріне және педагогтердің құзыреттілігіне ата-аналардың қанағаттану 

деңгейін арттыруға бағдарлану қажет. 

Әлеуметтік аспектте балалардың жетістіктері мен педагогтердің 

құзыреттілігіне ата-аналардың қанағаттану деңгейі ата-аналардың нақты 

сұранысына тәрбиелеу-білім беру қызметтерінің сәйкестігімен айқындалады. 

Осыған орай, ата-аналардың балалардың жетістіктеріне қанағаттануы 

мектепке дейінгі білім беру сапасының көрсеткіші деп айтуға болады. 

Білім берудегі вариативтілік қағидатын іске асыруға сәйкес мектепке дейінгі 

білім берудің сапасын, сонымен қатар педагогтің тұлғаға-бағдарланған 

тәрбиеленушілермен өзара әрекетін, педагогтің ата-аналармен табысты өзара 

әрекетін педагогикалық аспект айқындайды [2]. 

Мектепке дейінгі білім беру сапасының ең маңызды белгісі тұтынушының 

оның жағдайына қанағаттануы болып саналады. Бұл жағдайда біз балалардың 

ата-аналары туралы айтып отырмыз, олар балаға көрсетілген білім беру 

қызметтерінің сапасына қанағаттануы керек. 

Отбасы мен балабақша – қоғамда негізгі рөл атқаратын екі қоғамдық 

институт, ата-аналармен жұмысты ұйымдастыру кезінде бір-бірін тыңдау өзара 

түсіністік, әдептілік, шыдамдылық сияқты сапаларды меңгеруі қажет. 

Ата-аналар баланы тәрбиелеу мен дамытуда тек қана мектепке дейінгі ұйым 

ғана емес өздері де жауапты екенін ұмытпауы тиіс. 

Өкінішке орай, тәрбиеленушілердің ата-аналары көбінесе жұмыста 

болғандықтан мектепке дейінгі ұйымның қызметі туралы ақпаратты интернет, 

теледидар және басқа да ақпарат көздерінен алады. 

Бірақ, әртүрлі ақпарат көздерден қабылданған білім келесідей себептерге 

байланысты: жалпылама, балаға қатысы жоқ және ақпарат күрделі түрде 

берілгендіктен ата-аналарға әдістемелік көмек көрсете алмайды. 

Мектепке дейінгі тәрбие мен оқыту сапасына ата-аналардың қанағаттану 

дәрежесін арттыру мақсатында отбасы институтын сақтау, оларды балабақшада 

өміріне тарту бойынша ата-аналармен жұмыстың жаңа түрлерін қолдану қажет. 

Ата-аналар балабақшадағы балаларды тәрбиелеу мен оқытудың мазмұнын 

жақсы түсінбейді, кейде тәрбиешілердің кеңестері мен өтініштерін тыңдамайды. 

Көбінесе сыртқы бақылаушылар ұстанымын білдіреді. Педагогтер мен ата-

аналар үнемі өздерін пікірлес сезінбейді, сондықтан да бірлескен әрекет 

балалардың жеке ерекшеліктерін тануға ықпал етеді. Педагогтер мен ата-аналар 

арасынада бір –бірін түсінбеушілік жиі кездеседі. 



5  

Осылайша, балабақша мен отбасы диалогы өзара ынтымақтастық пен өзара 

көмекке негізделуі тиіс, нәтижесінде жұмсалған барлық күш-жігер бала 

тәрбиесіне оң ықпал етуі тиіс. 

Бұл жағдайда отбасымен өзара әрекеттің әр түрлі іс-шараларын белсенді 

қолдану, ата-аналардың пікірін тыңдау, олар үшін ыңғайлы уақытта қарым-

қатынас жасауға көбірек уақыт бөлу ұсынылады. 

МЕКТЕПКЕ ДЕЙІНГІ ҰЙЫМ ЖАҒДАЙЫНДА ІС-ШАРАЛАР (АШЫҚ ЕСІК 

КҮНІ, МЕРЕКЕЛЕР, ЕРТЕҢГІЛІКТЕР ЖӘНЕ БАСҚАЛАР) 

 

Ата-аналармен жұмыстың бір түрі әр түрлі іс – шараларды ұйымдастыру 

және өткізу болып табылады. Әр түрлі іс – шараларды ұйымдастыру және өткізу 

ата-аналарға балабақшамен, оның дәстүрлерімен, ережелерімен, осы мектепке 

дейінгі ұйымның ғана емес, сонымен бірге жалпы мектепке дейінгі білім берудің 

тәрбиелеу-білім беру процесінің міндеттерімен танысуға мүмкіндік береді. 

Ашық есік күндері, мерекелер мен ойын-сауық балабақша мен отбасының 

өзара әрекетін жүзеге асырудағы педагогикалық қызметтің танымал түрі болып 

табылады. 

Ашық есік күндерін ұйымдастыру мен өткізу бойынша ұсынымдар 

Ата-аналарды білім беру процесіне тарту педагог жұмысының маңызды 

бағыттарының бірі, ашық есік күндерін өткізудің барлық қатысушыларға 

пайдасы зор. 

Біріншіден, топта және одан тыс жерлерде болып жатқан оқиғаларға ата-

аналар өздерінің қатысын біле бастайды. 

Екіншіден, ата-аналардың топта болуы белгілі бір білім беру 

мәселелеріндегі өз сенімсіздіктерін жеңуге, қызықты сұрақтарға жауап табуға 

және нәтижесінде жаңа дағдыларды меңгеруге көмектеседі. 

Үшіншіден, балаларды бақылау ата-аналарды барлық балалардың әр түрлі, 

өзіндік ерекшеліктері бар екенін түсінуге жетелейді. Осылайша, ата-аналар 

баласын басқа балалармен салыстырмай, жетістіктерін біліп, оны қабылдауға 

және жақсы көруге үйренеді. Қорытындылай келе ата-аналар Мектепке дейінгі 

тәрбие мен оқытудың үлгілік оқу бағдарламасының қолдаушысы болатындығын 

және тәрбиешілерге сенетіндігін байқаймыз. 

Ашық есік күнін өткізудің мақсаты ата-аналар мен педагогтер арасында 

сенімді қарым-қатынас орнату, балаларды бірлесіп тәрбиелеу міндеттерін 

айқындау және оларды іске асыру болып табылады. 

Топтардағы педагогтер, тәрбиеленушілердің ата-аналары қатысушылар 

болып табылады. Мектепке дейінгі ұйым әдіскерінің басшылығымен іс-шаралар 

өткізу жүзеге асырылады. Жұмысқа қажет болған жағдайда балабақша 

мамандары: педагог – психолог, әлеуметтік педагог, логопед-мұғалім, дене 

шынықтыру нұсқаушысы, музыка жетекшісі қамтылуы мүмкін. 

Мектепке дейінгі ұйым іс-шараны өткізу кезінде қауіпсіздіктің жоғары 

деңгейін қамтамасыз етуге ерекше назар аударуы тиіс. Мектепке дейінгі 

ұйымның аумағына бөгде адамдардың кіруін болдырмау үшін алдымен 

қатысушылардың тізімін жасау, атаулы шақыру билеттерін дайындау маңызды. 

Қатысушыларды тіркеу қажет. Ашық есік күні балабақшаға барған кезде ата-

аналарға құжаттарды ұсыну қажеттілігі туралы алдын-ала ескерту қажет. 

Мектепке дейінгі ұйымдағы ашық есік күнін әр түрлі нысанда өткізуге 

болады. Іс-шараның сценарийі Мектепке дейінгі тәрбие мен оқытудың үлгілік 

оқу бағдарламасы, нақты балабақша қызметінің мүмкіндіктері мен бағыты, 

педагогикалық ұжымның шығармашылығы негізінде жасалады. 

Мектепке дейінгі ұйымда осындай іс-әрекетті жүргізуге бірыңғай талаптар 

қойылмайды. 

Бірінші кезекте іс-шара жоспарын құрып, оны әдіскермен келісіп, мектепке 

дейінгі ұйымның басшысымен бекіту қажет. 

Ашық есік күнін ұйымдастыру және өткізу жоспары мүмкіндігінше ата-

аналардың сұраныстарын, олардың тілектерін ескере отырып жасалады, 

балабақша қызметінің әртүрлі бағыттарын қамтиды және жұмыстың әртүрлі 

нысандарын қамтиды. 

Ата-аналардың сұраныстарын анықтау үшін сауалнама жүргізуге болады. 

Сауалнама педагогке балалар әрекетінің түрлерін анықтауға көмектеседі. Ашық 

есік күндері апта бойы өткізілуі мүмкін, әр күн ата-аналардың 

қызығушылықтарына сәйкес белгіленеді. 

Мұны жоспарланған ата-аналар жиналысы кезінде немесе WhatsApp 

мобильді қосымшасын пайдалану арқылы іске асыруға болады. 

Келесі қадам Ашық есік күндерінің әр күнінің құрылымы мен күндері 

анықталып, жоспар дайындалып, бекітілгеннен кейін жүзеге асады, бұл іс-

шараны өткізу бойынша барлық ақпарат орналастырылуы мүмкін бөлме 

дайындау, балалардың салған суреттері мен қолдан жасаған қолөнер 

бұйымдарымен безендіру. Түрлі-түсті шақырулар орналастырылады. 

Әр күн ата-аналармен кездесуден және тіркелуден басталады. 

Іс – шаралардың соңында ата-аналар кешін өткізуге болады. Бұл іс-

шараларды мектепке дейінгі ұйым мамандары мен ата-аналар бірлесіп өткізеді. 

Мамандар ата-аналармен қызығушылықтары бойынша топтарда еркін сөйлесіп, 

өз отбасыларындағы әртүрлі жағдайларды шешу тәжірибесімен алмасып, 

мамандардан әдістемелік көмек алады. Мұндай іс-шаралар кездесетін 

қиындықтарды басқаша қабылдауға, баланың жеке ерекшеліктерін жақсы 

түсінуге, тәрбиелеу мүмкіндіктерін кеңейтуге, балабақшаның беделін және ата-

аналардың педагогикалық ағарту деңгейін арттыруға көмектеседі. 

Балабақшада мерекелерді ұйымдастыру бойынша ұсынымдар 

Әрбір мектепке дейінгі ұйымда мерекелер мен ойын-сауықтарды атап өту 

дәстүрі сақталады. 

Балабақшада мерекені дайындау және өткізу - бұл тәрбиешілердің, 

музыкалық жетекшінің және басқа қызметкерлердің балалармен бірлескен 

әрекетін қажет ететін жұмыс. Бұл жұмысты ұйымдастыру үшін барлық 

қатысушылар мерекені дайындаудың барлық кезеңдерін жоспарлап, 

бірізділікпен әрекет етуі тиіс. 

Педагог мерекені өткізу үшін сценарийді таңдайды және әдістемелік 

кеңесте  оны  әріптестерімен  талқылайды.  Мектепке  дейінгі  ұйымның,  жас 

топтарының нақты жағдайларын ескере отырып, түзетулер енгізіледі. 

Балалардың қызығушылықтарына сәйкес мерекені ұйымдастыру маңызды. 

Мерекені дайындауға балабақшаның барлық педагогикалық ұжымы 

қатысады, бірақ музыкалық жетекші мен жас тобындағы тәрбиешілерге ерекше 

рөл беріледі. Сценарий құрылымына балалар нақты және мәнерлі орындайтын 

музыкалық репертуардағы әндерді, өлеңдерді, билерді белгілі бір ретпен қосу 

керек. 

Таңдалған репертуар (әндер, билер, сахналау) қолданыстағы бағдарламаның 

талаптарына және педагогикалық сабақтастықпен тәрбиелік міндеттерге сәйкес 

келуі тиіс. 

Репертуарды таңдау кезінде әр тәрбиеленушінің және жалпы топтың жас 

ерекшеліктері мен жеке мүмкіндіктерін ескеру керек, мереке балаларға 

арналғанын және олар оның белсенді қатысушылары екенін есте сақтап, 

мерекені балалардың жас ерекшелігіне сәйкес келетін шығармалармен өткізілуі 

тиіс. Қазіргі уақытта композиторларда балаларға арналған көптеген 

шығармалары бар, бірақ бұл әндердің музыкалық құрылымы кейде балалардың 

жас ерекшеліктеріне сәйкес келмейді. Сондықтан балалар орындай алатын, 

музыкалық құрылымы бойынша қарапайым әндерді таңдау керек, мерекелік 

сценарий құрылымымен сәйкес болуы тиіс. 

Мерекелердегі сахналық қойылымдар тәрбиеленушілердің диалогтік 

сөйлеуін дамытуға, монологты байланыстырып құра білуге, сөйлеудің дыбыстық 

мәдениетін жақсартуға және т. б. ықпал етеді. 

Сахналық қойылымдарға арналған материалды таңдағанда, балалардың жас 

ерекшеліктеріне және жеке мүмкіндіктеріне назар аудару керек, сонымен бірге 

балалардың өмірлік тәжірибесін байыту, жаңа білімге деген қызығушылықты 

ояту, шығармашылық мүмкіндіктерін кеңейту қажет . 

Сахналық қойылымдарға арналған материалдар қатыгездік, дөрекілік пен 

зорлық-зомбылық жоқ, қызықты сюжеттерді қамтуы тиіс. 

Мерекелер мен ойын-сауық кезінде аудио жазбаларды пайдалануға болады. 

Сапасы төмен жазбалар жиі кездесетіндіктен, фонограмманың шамадан тыс 

мөлшері балалардың есту қабілетінің қалыптасуына теріс әсер етеді. 

Ойындар мен билерге ерекше назар аудару керек. Балалар үшін аналары, 

әкелері, әпкелері мен ағалары қатысатын жарысу сәттері бар, ойындар өте 

қызықты. Педагогтер ойындарды қолдана отырып, олар сценарийдің бөлігі 

екенін және мерекенің мазмұнымен үйлесуі керек екенін есте ұстаған жөн. 

Мереке күндері балабақша бөлмесін безендіру үлкен маңызға ие. Залдың 

дизайны салтанатты іс-шараға сәйкес безендіріліп, топ бөлмесінің дизайнынан 

ерекшеленуі тиіс. 

Мереке қарсаңында балабақша үй-жайларын безендіруге қойылатын 

талаптар: 

- материалдар мен жабдықтар балалар үшін қауіпсіз болуы керек; 

- үй-жайларды безендіру мерекенің мазмұнына сәйкес келуі және балаларға 

түсінікті болуы тиіс; 

- балалардың көңіл-күйін көтеру, алдағы мерекеге қызығушылық тудыру 

маңызды. 

Ансамбльдер мен балалар музыкалық аспаптар оркестріне арналған билерді 

жеке немесе шағын топпен үйретуге болады. 

Жүргізушіні таңдауға ерекше назар аудару керек. Жүргізуші бағдарламадағы 

(сценарийдегі) әрекеттердің реттілігін біліп қана қоймай (өлеңдер, әндер, билер, 

ойындар мен спектакльдер және т. б.), сонымен қатар балалармен және 

қонақтармен (ата-аналармен және т. б.) еркін сөйлесе білуі тиіс, сонымен қатар 

ертеңгілік уақытында кенеттен жағымсыз жағдайлар орын алса, қалыптасқан 

жағдайдан шыға білуі керек. 

Осыған байланысты жүргізушінің рөлі музыкалық қабілеті, актерлік 

шеберлігі бар, көпшілік алдында өзін еркін ұстай алатын, анық, мәнерлі сөйлей 

алатын педагогке беріледі. 

Мерекеде өнер көрсету үшін кейіпкерлердің рөлдерін орындау үшін кәсіби 

әртістерді, ата-аналарды, мектеп оқушыларын тартуға болады, бірақ мұның бәрі 

сценарийде көрсетілуі керек. 

Музыкалық жетекшінің тікелей міндеті музыкалық шығармалардың толық 

дыбысталуын және олардың дұрыс орындалуын қамтамасыз ету. 

Музыкалық жетекші балаларды мәнерлі орындауға үйрете отырып, ән 

айтуда музыка тыңдауға және биде ырғақты қимылдарды орындауға ерекше 

назар аударуы керек. 

Мереке бағдарламасы балаларға толық таныс болмауы тиіс. 

Бірақ, мерекеден бірнеше күн бұрын балалардың 2-3 шағын тобын 

біріктіріп бір-екі рет ұзақ емес (10 минутқа дейін) репетиция өткізген орынды, 

репетиция ортақ хороводтарды орындау, орынын ауыстыру кезінде 

бағдарлануға, ансамбльдің тең қатысушысы ретінде өзін сезінуге көмектеседі. 

Мерекелерді балабақшада өткізген кезде белгілі бір нұсқауларды 

(Қосымшаны) ұстану керек. 

ҚОРЫТЫНДЫ 

Мектепке дейінгі ұйым жағдайында іс-шараларды (ашық есік күні, 

мерекелер, ертеңгіліктер және т.б.) өткізу бойынша әдістемелік ұсынымдарды 

әзірлеу заман талабына сәйкес тәрбиеленушілердің табысты әлеуметтену үшін 

жаңа тәсілдерді жүзеге асыруға бағдарланған. 

Мектепке дейінгі ұйымдар жағдайында іс-шараларды (ашық есік күні, 

мерекелер, ертеңгіліктер және басқалар) өткізу бойынша әдістемелік ұсынымдар 

әр түрлі жағдайларда күрделі әрекетті жүйелі, тиімді және сенімді орындайтын 

адамдардың ерекше қасиеті ретінде кәсіби сапаларға педагогтер мен ата-

аналардың назарын аударуға бағытталған [5]. 

Мектепке дейінгі ұйым жағдайында іс-шараларды (ашық есік күні, 

мерекелер, ертеңгіліктер және басқаларды) өткізуде ата-аналардың балалардың 

жетістіктеріне және педагогтердің құзыреттілігін қанағаттану деңгейін арттыру 

мектепке дейінгі ұйым қызметінің тиімділігінің өлшемі ретінде қарастырылады, 

бұл бірқатар міндеттерді шешуге әкеледі: 

- мектепке дейінгі білім беру мен отбасы жағдайында балаларды тәрбиелеу 

мен дамытуды оңтайландыру мақсатында мектепке дейінгі ұйым мен 

тәрбиеленушілердің ата-аналары арасында тиімді өзара әрекеттерді қамтамасыз 

ету; 

- отбасылардың жеке ерекшеліктерін, мүмкіндіктері мен қажеттіліктерін 

ескере отырып, тәрбиеленушілердің ата-аналарына психологиялық-

педагогикалық білім беру; 

- ата-аналардың педагогикалық мәдениетін арттыру; 

- ата-аналардың балабақша қызметкерлерінің педагогикалық қызметі 

туралы түсініктерін кеңейту және басқалар. 

Осылайша, мектепке дейінгі ұйым жағдайында іс-шараларды (ашық есік 

күні, мерекелер, ертеңгіліктер және басқаларды) өткізу пікір алмасуға, 

талқылауға, мектепке дейінгі ұйым педагогтері мен қызметкерлерінің ата-

аналармен өзара әрекетін іске асыруға; мектепке дейінгі ұйым мен отбасының 

күш-жігерін біріктіруге; ата-аналарға құрметпен және түсіністікпен қарауға 

көмектеседі 

Педагогтер де, ата – аналар да баланың ерекше тұлға екенін есте ұстауы 

тиіс, сондықтан да  әрбір баланың жеке ерекшеліктерін ескеріп, оның 

даралығын бағалап, қолдап, дамыту керек. 

Бала педагогтен әрқашан оған жеке қолдау көрсетуге және көмекке келуге 

дайын адамдарды көруі керек. 

Ата-аналардың балалардың жетістіктеріне және педагогтердің 

құзыреттілігіне қанағаттану деңгейін арттыру үшін ата-аналардың сұраныстары 

мен ұсыныстарын ескеру, олардың балабақша мен топ өміріне қатысуын жоғары 

бағалау; балаларды тәрбиелеу және дамыту қағидаларына деген көзқарасты 

өзгерту және оларды жалпы әдістердің жиынтығы ретінде емес, баланың 

бұрынғы тәжірибесін ескере отырып, психологиялық жас ерекшеліктерін білу 

негізінде белгілі бір баламен және оның ата-анасымен диалог өнері ретінде 

қарастыру ұсынылады. 

МАЗМҰНЫ 
 

 

1 Түсіндірме жазба 3 

2 Мектепке дейінгі білім беру ұйымындағы іс-шаралардың 
асына ата-аналардың қанағаттануы 

4 

3 Мектепке дейінгі ұйым жағдайында іс-шаралар (ашық 
күні, мерекелер, ертеңгіліктер және басқалар) 

5 

4 Қорытынды 9 

5 Қосымшалар 11 
6 Қолданылған әдебиеттер тізімі 27 

